
ԳՈՒՅՔ ԱՄՐԱՑՆԵԼՈՒ ՄԱՍԻՆ 

Ղեկավարվելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի դրույթներով` Հայաստանի Հանրապետության կառավարությունը որոշում է.
1. «Տրանսպորտային ծրագրերի իրականացման կազմակերպություն» պետական ոչ առևտրային կազմակերպությանն ամրացված` Համաշխարհային բանկի աջակցությամբ իրականացված Կենսական նշանակության ճանապարհների բարելավման ծրագրի լրացուցիչ ֆինանսավորման ծրագրի շրջանակներում 2010 թվականին ձեռք բերված «ՇԵՎՐՈԼԵ ՆԻՎԱ 21230» մակնիշի` 6,650,000 դրամ սկզբնական արժեքով ավտոմեքենան (թողարկման տարեթիվը` 2010 թվական, նույնականացման համարը` X9L212300A0314784), հետ վերցնել «Տրանսպորտային ծրագրերի իրականացման կազմակերպություն» պետական ոչ առևտրային կազմակերպությունից և անժամկետ ու անհատույց օգտագործման իրավունքով ամրացնել «Հայաստանի ավտոմոբիլային ճանապարհների տնօրինություն» պետական ոչ առևտրային կազմակերպությանը: 
2. Սահմանել, որ պետական գրանցման (հաշվառման) հետ կապված ծախսերն իրականացվելու են «Հայաստանի ավտոմոբիլային ճանապարհների տնօրինություն» պետական ոչ առևտրային կազմակերպության միջոցների հաշվին:
3. Հայաստանի Հանրապետության տրանսպորտի, կապի և տեղեկատվական տեխոլոգիաների նախարարին` մեկամսյա ժամկետում` Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված գույքի հանձնման-ընդունման աշխատանքների իրականացումը:

Հիմնավորում
Հայաստանի Հանրապետության կառավարության 
<<Գույք ամրացնելու մասին>> որոշման  նախագծի վերաբերյալ

	ՀՀ կառավարության <<Գույք ամրացնելու մասին>> որոշման նախագծի ընդունումը պայմանավորված է  հետևյալ հանգամանքներով՝
[bookmark: _GoBack]ՀՀ տրանսպորտի, կապի և տեղեկատվական տեխնոլոգիաների նախարարության և ՀԲ  միջև  ձեռքբերված պայմանավորվածության համաձայն  «Կենսական նշանակության ճանապարհային ցանցի բարելավման ծրագրի» (ԿՆՃՑԲԾ) ճանապարհային ակտիվների կառավարման համակարգի և սարքավորումների բաղադրիչի շրջանակներում պետք է իրականացնել  ՀՀ ողջ ճանապարհային ցանցի (շուրջ 7500 կմ) առկա վիճակի ախտորոշում։ Այդ նպատակով անհրաժեշտ է հավաքագրել գույքագրման, ցանցի վիճակի և երթևեկության վերաբերյալ անհրաժեշտ տեղեկություններ, որոնց վերլուծությունն ու գնահատումը իրականացվելու է մայրուղիների զարգացման և կառավարման մոդելի միջոցով (HDM-4, տարբերակ 2.09): Նշված ծրագիրը պետք է իրականացվի «Հայաստանի ավտոմոբիլային ճանապարհների տնօրինություն»  ՊՈԱԿ-ի միջոցներով:
Ելնելով վերոնշյալ ծրագրով նախատեսված գործառույթների իրականացման կարևորությունից՝ անհրաժեշտություն է առաջացել «Տրանսպորտային ծրագրերի իրականացման կազմակերպություն» ՊՈԱԿ-ի հաշվեկշռում հաշվառված «ՇԵՎՐՈԼԵ ՆԻՎԱ 21230» մակնիշի ավտոմեքենան հետ վերցնել Տրանսպորտային ծրագրերի իրականացման կազմակերպություն» պետական ոչ առևտրային կազմակերպությունից և անժամկետ ու անհատույց օգտագործման իրավունքով ամրացնել «Հայաստանի ավտոմոբիլային ճանապարհների տնօրինություն»  ՊՈԱԿ-ին։   
	


Վ. ՄԱՐՏԻՐՈՍՅԱՆ






ՏԵՂԵԿԱՆՔ
ՀՀ կառավարության <<Գույք ամրացնելու մասին>>  որոշման  նախագծի  ընդունման  կապակցությամբ  այլ  իրավական  ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին

ՀՀ կառավարության << Գույք ամրացնելու մասին >> որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
			 	   
ՏԵՂԵԿԱՆՔ
ՀՀ կառավարության <<Գույք ամրացնելու մասին>>  որոշման  նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին
ՀՀ կառավարության <<Գույք ամրացնելու մասին>> որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

ՑԱՆԿ
ՀՀ կառավարության  <<Գույք ամրացնելու մասին>> որոշման  նախագծի  հեղինակների  (մշակողների)
ՀՀ կառավարության <<Գույք ամրացնելու մասին>> որոշման նախագիծը մշակվել է Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմի ֆինանսատնտեսագիտական և հաշվապահական հաշվառման վարչության կողմից:					


ՑԱՆԿ
Իրավական ակտերի,  որոնց հիման վրա կամ որոնցից օգտվելով մշակվել է ՀՀ կառավարության  <<Գույք ամրացնելու մասին>>  որոշման նախագիծը

Հայաստանի Հանրապետության կառավարության <<Գույք ամրացնելու մասին>> որոշման նախագիծը  մշակվել է «Իրավական ակտերի մասին» և «Պետական ոչ առևտրային կազմակերպությունների մասին» ՀՀ օրենքների հիման վրա:

ՏԵՂԵԿԱՆՔ
Հայաստանի Հանրապետության կառավարության 
<<Գույք ամրացնելու մասին>>  որոշման նախագի որոշման նախագծի վերաբերյալ շահագրգիռ մարմիններից ստացված առաջարկությունների վերաբերյալ

	Առաջարկության հեղինակը¸
Գրության ստացման ամսաթիվը, գրության համարը
	Առաջարկության բովանդակությունը
	Եզրակա-ցություն
	Կատարված փոփոխություն-ները

	ՀՀ ֆինանսների նախարարություն
12.01.2018թ.
01/9-4/210-18


	Քննության առնելով Ձեր 28.12.2017թ. N 01/15.1/23816-17 գրությամբ ներկայացված «Գույք ամրացնելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը.
1. Նախագծի 1-ին կետում նշված է 2010 թվականին ձեռք բերված ավտոմեքենայի արժեքը, սակայն առաջարկում ենք հստակեցնել, թե նշվածը տվյալ գույքի սկզբնական, թե հաշվեկշռային արժեքն է: 
2. Նախագծի 2-րդ կետի համաձայն ՀՀ տրանսպորտի, կապի և տեղեկատվական տեխոլոգիաների նախարարը պետք է որոշումն ուժի մեջ մտնելուց հետո մեկամսյա ժամկետում` Հայաստանի Հանրապետության օրենսդրությամբ սահմանված կարգով ապահովի Նախագծի 1-ին կետում նշված գույքի հանձնման-ընդունման աշխատանքների իրականացումը: Այս կապակցությամբ առաջարկում ենք Նախագծում նախատեսել դրույթ, որով կսահմանվի, թե պետական գրանցման (հաշվառման) հետ կապված ծախսերն ում միջոցների հաշվին են իրականացվելու:
	Ընդունվել է





Ընդունվել է
	Կատարվել է համապատասխան փոփոխություն




Կատարվել է համապատասխան փոփոխություն

	ՀՀ արդարադատության նախարարություն 
23.01.2018թ.
01/14/1033-18
	1/ Որոշման նախագծում (այսուհետ՝ նախագիծ) առանձին կետի տեսքով անհրաժեշտ է նախատեսել դրույթ, որով կսահմանվի, թե պետական գրանցման (հաշվառման) հետ կապված ծախսերն ում միջոցների հաշվին պետք է իրականացվեն:
2/ Նախագիծն անհրաժեշտ է համաձայնեցնել ՀՀ ֆինանսների նախարարության հետ: 

	Ընդունվել է



Ընդունվել է
	Կատարվել է համապատասխան փոփոխություն

Կատարվել է համապատասխան փոփոխություն




